 Коми Республикаын авиайитӧд сӧвмӧдан матысса планъясын  - Москваӧ да Санкт-Петербургӧ выль рейсъяс восьтӧм

Артавсьӧ, мый тайӧ каръясӧ кутасны лэбавны Сыктывкарсянь, а сідзжӧ Ухта, Усинск да Воркута каръяссянь. 
Выль «Эмбраер-145 самолётъяс, кутшӧмъяс воисны миян дінмуӧ «Комиавиатранс» авиаперевозчиклы, бура лэбалӧны сюрс километрысь унджык ылнаӧ, сы вӧсна найӧ ёнджыка кутас лэбавны республика сайӧ. Талун компания помӧдз вайӧдӧ дінмукостса да дінмупытшса туйвизьяс серти расписаниесӧ. Тыдалӧ, урасьӧм тӧлысьын нин ми вермам лэбавны ылі маршрутъяс серти. Сёрнитны кӧ дінмупытшса лэбалӧм йылысь, регыдъя кадӧ ми планируйтан восьтны рейс «Сыктывкар-Воркута-Сыктывкар» туйвизь серти. Гожся расписание пыртӧмкӧд — миян планъясын лэбавны Россияса курортнӧй каръясӧ», - висьталіс водзӧ вылӧ могъяс йылысь Коми Республикаса промышленносьт да транспорт сӧвмӧдан министр Андрей Самоделкин.

Министр сідзжӧ пасйис, мый матысса кадӧ Коми Республикаӧ воас квайт Эмбраер самолётъяс пиысь нёльӧдыс. Медводдза Эмбраер воис пыр кад кежлӧ Комиӧ 2014 вося вӧльгым тӧлысьӧ, нӧшта кык  - тавося тӧвшӧр тӧлысьӧ.
***2014 вося тӧвшӧр тӧлысь 24 лунӧ «Комиавиатранс» компанияса Эмбраер-145 самолёт вӧчис медводдза рейс «Сыктывкар-Усинск-Сыктывкар» маршрут кузя. 

Embraer-145LR — 50 места вылӧ шӧр магистраля пассажирскӧй самолёт дінмуса авиалинияяс вылын уджалӧм вылӧ. Embraer самолётъяс вӧчӧны Бразилияын. Тайӧ самолётъяс вылын уджалӧны татшӧм компанияяс, кыдзи «Скайуэст», «Комэр», «Люфтганза», «American Airlines», «AirFrance», «Сhine Southern». Эмбраер самолётын кык турбореактивнӧй двигатель. Медыджыд ӧдыс - 830 км/час, лэбан ылнаыс - 2500-2780 км. 

«Комиавиатранс» авиакомпания, коді лоӧ официальнӧй дінму авиаперевозчикӧн, медводзӧн Россияын кутас уджӧдны Эмбраер-145 самолётъяс да лоӧ Россия Федерацияса медпервой компанияӧн, кӧні кутасны базируйтчыны тайӧ самолётъясыс.
